
					ఈ పుట అచ్చుదిద్దబడ్డది




	మ.	
సుమనోవాహిని రోమరాజి జలధి స్తోమంబు కాంచీకళా

పము శైలంబులు చన్నుగుబ్బలు పురప్రాకారముల్ తారహా

రములై యొప్పుగ నొప్పుచున్న యతుల ప్రారంభ విశ్వంభరా

ప్రమదం బార సుఖించు యశ్వపతియున్ ప్రసావర శ్రీగతిన్.

	చ.	
తురగము నాజి నెక్కి నిజదోర్బలలీలల జూపి విద్విష

త్సరకరవాలధార దెగగాంచిన పుణ్యుడు సందగాంచు త

త్తురగము మేనిపై గలయ దోచిన రోమము లెన్ని యన్నివ

త్సరములు నాకలోక వనితాసుఖ ముఖ్య విశేషసౌఖ్యముల్.

	ఉ.	
నెమ్మది లోన నెంతయును నిశ్చలభక్తి చరింపరేవు నే

మమ్మున సర్వలక్షణసమన్వితమైన హయంబు నిష్టదై

వమ్ము దిభాతినే నృపతి వందన కృత్యము లాచరించు ని

త్యమ్మును నామహీపతికి నాయువలును నగ్గలంబగున్.

	చ.	
సమవిష మాజి రంగముల శత్రుశరంబుల దూరి పారుచో

గమిగొని ప్రేవులెల్ల దెగి కాళ్ళను దాకుచు వ్రేలుచుండినన్

దనుక మొకింత లేక నుచితస్థితి నేలిక నుద్ధరింపు చి

త్తమతురగంబు దాని నుతి దామరసూతియు జేయనొప్పునే.



	 81







	మాలిని.	
పరిహృతరిపు గర్వా ప్రాప్త గర్వాప హర్వా

భరణ విపులసేనా ప్రఖ్య నాఖ్యాభిరామా

పరిచిత న్నపనిద్యా  ప్రస్పురద్గద్య పద్యా

చరణ పతిత భూపా చాళుకీవంశదీపా.

గద్యము..................................................

భైరవాచార్యపుత్ర మనమంచిభట్టు ప్రణీత

మైన హయలక్షణవిలాసంబునందలి

ప్రథమాంకురము

		 ఈ పేజీలో చివరి మార్పు 11 సెప్టెంబరు 2022న 00:11కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

